[bookmark: part_1]Gürcüstan Qanunu
Mütəşəkkil cinayətkarlıq və reketçilik haqqında
(1 dekabr 2024-cü il vəziyyətilə) 
[bookmark: part_2][bookmark: _GoBack]    Maddə 1. Qanunun məqsədi
Bu Qanunun məqsədi: mütəşəkkil cinayətkarlığa, „Oğru dünyası“-na və reketçiliyə qarşı mübarizəyə və onların qarşısının alınmasına kömək etmək, habelə şəxsi (özəl), ictimai və dövlət maraqlarını qorumaq üçün „Oğru dünyası“-nın üzvlərinə/„Qanuni oğrular“-a qarşı mübarizəyə kömək etməkdir.
Gürcüstanın 18 aprel 2018-ci il tarixli Qanunu №2150 – veb-səhifə, 01.05.2018-ci il.
[bookmark: part_3]    Maddə 2. Reketçilik, reket qruplaşması, reketir
1. Reketçilik – sistemli şəkildə gəlir və ya başqa cür əmlak mənfəəti əldə etmək məqsədilə həyata keçirilən təkrarlanan (bir dəfədən çox) və mütəşəkkil fəaliyyətdir, hansı ki qəsdən cinayətin törədilməsi ilə bağlıdır (əgər məhkumluq ləğv edilməyibsə və ya silinməyibsə) – beş təqvim ili ərzində ən azı iki dəfə həyata keçirildikdə - hansına ki reketirin həbs (dustaqlıq) və cəza çəkmə müddəti daxil deyil.
2. Reket qruplaşması – öz fəaliyyəti ilə reketçiliklə əlaqəli hüquqi şəxsdir, habelə fiziki və/və ya hüquqi şəxslərin hər hansı birliyidir.
3. Reketir – müstəqil şəkildə və ya başqa şəxslə (şəxslərlə) birlikdə reket qruplaşmasının fəaliyyətini həyata keçirən və ya reket qruplaşmasının fəaliyyətində başqa cür iştirak edən şəxsdir və ona məlumdur ki: bu qruplaşma reket qruplaşmasıdır, habelə reket qruplaşmaları arasındakı və ya reket qruplaşması ilə başqa şəxslər arasındakı mübahisələri qanunsuz olaraq həll edir və ya bu cür mübahisələrin həllində iştirak edir.
[bookmark: part_10]Maddə 3. „Oğru dünyası“, „Oğru dünyası“-nın fəaliyyəti, „Oğru dünyası“-nın üzvü, „Qanuni oğru“, „Oğru müzakirəsi“, „Oğru toplantısı“
1. „Oğru dünyası“ – şəxslərin hər hansı birləşməsidir, hansı ki „Oğru dünyası“-nın fəaliyyətini həyata keçirməyə razılaşıb.
2. „Oğru dünyası“-nın fəaliyyəti – „Oğru dünyası“-nın üzvünün/„Qanuni oğru“-nun qorxutmaqla, təhdidlə (hədə-qorxu ilə), məcbur etməklə, susmaq şərti ilə, „Oğru toplantısı ilə“/„Oğru müzakirəsi (ayırd etməsi) ilə“, yetkinlik yaşına çatmayanları cinayət əməllərinə cəlb etməklə, cinayət törətməklə, cinayət törətməyə sövq etməklə, öz kriminal təsirindən istifadə etməklə və yaxud məqsədi özü üçün və ya başqası üçün fayda və ya üstünlük əldə etmək olan digər qanunsuz hərəkətlə (əməllə) həyata keçirdiyi fəaliyyətdir, güc və/və ya təsir əldə etməkdir/verməkdir.
3. „Oğru dünyası“-nın üzvü – „Oğru dünyası“-nı tanıyan (etiraf edən) və onun fəaliyyətində fəal iştirak edən şəxsdir, habelə „Oğru dünyası“-nı tanıyan (etiraf edən), onunla əlaqəsi olan şəxsdir, hansında ki aydın şəkildə ifadə olunan bir sıra əlamətlər var ki: şəxs öz hərəkəti ilə „Oğru dünyası“-nın fəaliyyətində iştirak etməyə hazır olduğunu bildirir.
4. „Qanuni oğru“ – hər hansı bir formada „Oğru dünyası“-nı idarə edən və/və ya təşkil edən və yaxud „Oğru dünyası“-nın fəaliyyət metodlarından istifadə etməklə müəyyən şəxslər qrupunu idarə edən və/və ya təşkil edən şəxsdir.
5. „Oğru müzakirəsi (ayırd etməsi)“ – „Oğru dünyası“-nın üzvü/„Qanuni oğru“ tərəfindən şəxsin hərəkətinin qiymətləndirilməsi və/və ya mübahisənin hər hansı formada müzakirəsi/həlli (o cümlədən: elektron rabitə vasitəsilə) - „Oğru dünyası“-nın fəaliyyətini həyata keçirmək məqsədilə.
6. „Oğru toplantısı“ – iki və ya ikidən çox şəxsin hər hansı formada toplantısı və ya əlaqə saxlaması (o cümlədən: elektron rabitə vasitəsilə) – şəxslərin „Oğru dünyası“-na qoşulmasını (üzv olmasını) və ya üzvlüyünə xitam verilməsini, statusunun dəyişdirilməsini və ya „Oğru dünyası“-nın fəaliyyəti ilə bağlı hər hansı məsələni (o cümlədən: maliyyə/maddi resurslar üzərində sərəncam verilməsi məsələsini) müzakirə/həll etmək məqsədilə.
Gürcüstanın 18 aprel 2018-ci il tarixli Qanunu №2150 – veb-səhifə, 01.05.2018-ci il.
[bookmark: part_11]Maddə 4. Ailə üzvü, yaxın qohum, əlaqədar şəxs 
1. Reketirin və ya „Oğru dünyası“-nın üzvünün/„Qanuni Oğru“-nun ailə üzvləridir: onun həyat yoldaşı, yetkinlik yaşına çatmayan övladı, ögey övladı, habelə reketirin və ya „Oğru dünyası“-nın üzvünün/„Qanuni Oğru“-nun yanında daimi yaşayan şəxs.
2. Reketirin və ya „Oğru dünyası“-nın üzvünün/„Qanuni Oğru“-nun yaxın qohumudur: onun birbaşa yüksələn və ya enən xətt üzrə qohumu, bacısı, qardaşı, valideyninin və ya övladının ögey övladı, həyat yoldaşının bacısı, qardaşı, valideyni.
3. Reketirlə və ya „Oğru dünyası“-nın üzvü ilə/„Qanuni Oğru“ ilə əlaqədar şəxsdir: şəxs – hansının ki mülkiyyətində hüquqi sənədlər əsasında əmlak var və kifayət qədər sübutlar var ki: o, reketçilik nəticəsində və ya „Oğru dünyası“-nın üzvünün/„Qanuni Oğru“-nun cinayətkar əməli nəticəsində əldə edilib və bu əmlakdan reketir və ya „Oğru dünyası“-nın üzvü/„Qanuni Oğru“ istifadə edir.
Gürcüstanın 18 aprel 2018-ci il tarixli Qanunu №2150 – veb-səhifə, 01.05.2018-ci il.
[bookmark: part_12]Maddə 5. Reket əmlakı, „Oğru dünyası“-nın üzvünün/„Qanuni Oğru“-nun əmlakı
1. Reket əmlakıdır: reketçilik nəticəsində əldə edilmiş əmlak, bu əmlakdan əldə edilən gəlir, reketçilikdən əldə edilmiş gəlirlə satın alınmış əmlak, habelə reket qruplaşmasının, reketirin, reketirin ailə üzvünün və ya yaxın qohumunun və ya reketirlə əlaqədar şəxsin gəliri, əmlakı və ya əmlakından əldə edilən gəlir – hansının ki qanuni vasitələrlə əldə edilməsini təsdiq edən sənəd və ya başqa sübut yoxdur.
2. „Oğru dünyası“-nın üzvünün/„Qanuni Oğru“-nun əmlakıdır: „Oğru dünyası“-nın üzvünün/„Qanuni Oğru“-nun, onun ailə üzvünün və ya yaxın qohumunun və ya „Oğru dünyası“-nın üzvü ilə/„Qanuni Oğru“ ilə əlaqədar şəxsin gəliri, əmlakı və ya əmlakından əldə edilən gəlir – hansının ki qanuni vasitələrlə əldə edilməsini təsdiq edən sənəd və ya başqa sübut yoxdur.
3. Reket əmlakı və „Oğru dünyası“-nın üzvünün/„Qanuni Oğru“-nun əmlakı müsadirə olunmalıdır və üçüncü şəxsin qanuni maraqları təmin edildikdən sonra öz qanuni sahibinə verilməlidir, qanuni sahibini müəyyən etmək mümkün olmadıqda isə – dövlətə verilməlidir.
4. Reket əmlakının və „Oğru dünyası“-nın üzvünün/„Qanuni Oğru“-nun əmlakının müsadirə və dövlətə verilmə qaydası – Gürcüstanın Mülki-Prosessual Məcəlləsi ilə müəyyən edilir.
Gürcüstanın 18 aprel 2018-ci il tarixli Qanunu №2150 – veb-səhifə, 01.05.2018-ci il.
[bookmark: part_13]Maddə 6. Reketirin, „Oğru dünyası“-nın üzvünün/„Qanuni Oğru“-nun məsuliyyəti
Reketirin, „Oğru dünyası“-nın üzvünün/„Qanuni Oğru“-nun məsuliyyəti – bu Qanunla və Gürcüstanın digər qanunvericilik aktları ilə müəyyən edilir.
Gürcüstanın 18 aprel 2018-ci il tarixli Qanunu №2150 – veb-səhifə, 01.05.2018-ci il.
[bookmark: part_8]    Maddə 7. Yekun müddəalar
     1.Bu Qanun qüvvəyə mindikdən dərhal sonra: Gürcüstanın „Mütəşəkkil Cinayətkarlıq və Reketçilik haqqında“ 24 iyun 2004-cü il tarixli Qanunu qüvvədən düşmüş elan edilsin (Gürcüstanın Qanunvericilik Xəbərçisi, №18, 09.07.2004, maddə 60).
2. Bu Qanun – dərc edildikdən sonra 15-ci gün qüvvəyə minsin.
Gürcüstan prezidenti                  M. Saakaşvili
Tbilisi,
20 dekabr 2005-ci il.
№2354-rs
